
“Observar Aves en Navarra” elkartea sortu dute, promozio turistikorako tresna berria izango dena

Corpas kontseilariak Nafarroako Gobernuak sustatu duen erakunde horren lehen kideei egiaztagiri-diplomak eman dizkie
Asteazkena, 2007ko urtarrilaren 17a.  Kultura eta Turismo kontseilariak, Juan Ramón Corpas Mauleónek, gaur goizean “Observar aves en Navarra/Birding Navarra” erakundeko lehen hogeita hamar kideei promozio turistikorako den tresna horren kide direnaren diplomak eman dizkie.

“Observar aves en Navarra” produktua hiru ildo nagusiren inguruan garatu da: turista ornitologikoarentzat Nafarroa leku erakargarria egingo duen hegazti moten hautaketa; ostatu, bidaia-agentzia eta aktibitaterako enpresen eskaintza merkatu horren beharretara egokitzea; eta turismo mota horren inguruan Nafarroan dauden azpiegiturak egokitzea.

Mota horretako turistaren nahiei kalitatezko eskaintza bermatzeko, Kultura eta Turismo Departamentuak, sektore turistikoarekin elkarlanean, erakunde berri hori jarri du martxan; erakundeak turista ornitologikoari, eskaera oso zehatzak dituen bezeroari, arreta egokia eman ahal izateko beharrezkoak diren hainbat baldintza betetzeko konpromisoa duten sektoreko enpresa eta erakundeak batu nahi ditu.
Lehen onarpen eskaerak aztertuta, guztira 30 erakunde onartu dira; horietatik 28 ostatuak dira (landa-etxeak, hotelak, aterpeak eta kanpinak), aktibitate-enpresa 1 eta harkorra den bidaia-agentzia 1.

Atxikimendu-ekitaldian, erakundeek erakunde berrirako ezarri diren baldintzak betetzeko konpromisoa jasotzen zuen dokumentua sinatu dute. Kideak direla egiaztatzen duen diploma jaso ondoren, "Erakundearen funtzionamenduaren eskuliburua" eman zaie.

Kultura eta Turismo Departamentuak turismo mota honentzako promozio plan zehatz bat egingo du, hazkunde handia izan dezakeen merkatu garrantzitsua dela baiteritzo. Planak, besteak beste, ondorengo jarduerak jasotzen ditu:
· Eskaintza erakundearentzako logotipo bat sortu.
· Nafarroan turismo ornitologikoari buruzko web orri zehatz bat egin: www.birding.navarra.es 

· Promoziorako liburuxka bat egin.

· FITUR 2007an egon produktu honentzako erakusmahai zehatz batekin.

· Nazioarteko azoketara joan.

· Ezagupen bidaiak egin eta turismo ornitologikoan espezializatuak dauden touroperadoreekin bildu.

· Produktuan adituak diren kazetarientzat ezagutza bidaiak.

· Aldizkari espezializatuetan publizitatea.

Atxikitako erakundeak erakunde berriaren web orrian azalduko dira, baita editatuko diren argitalpenak ere, eta bileratan eta kazetari eta touroperadoreekin antolatuko diren kontaktuetan parte hartu hala izango dute, baita, hegaztien behaketa Nafarroan promozionatzeko antolatuko diren azoka, aurkezpen eta bestelako ekitaldietan ere. Erakunde berrian parte hartu nahiko luketen erakunde guztiek edozein momentutan egin dezakete eskaera.

Nafarroa, bere paisaia aniztasunagatik eta Europako migrazio-ibilbide garrantzitsuenetako batean kokatzeagatik, hegaztien behaketa maite dutenentzat paradisu bat da. Kilometro gutxiren tartean, Nafarroan estepako, basoko eta uretako hegaztiak, eta hegazti harrapariak ikusteko leku asko daude. Adituek Europan ia desagertuak dauden 17 espezie katalogatu dituzte, Nafarroan behaketa-baldintza onetan daudenak; horien artean, putreak, miru gorriak edo hegatxabal rikotia daude. Europako leku gehienetan ez dauden 60 espeziek baino gehiagok egiten dute hegan Nafarroan, adibidez arrano beltza, eta zerrendan ohiko txori zezena, harkaitz-txoria eta basoiloa daude.
Hegaztien behatzailea gidatzeko leku gomendatuen hautaketa bat egin da; lekuek irisgarritasun, erabilpen publikoaren antolaketa, interes ornitologikoa eta ingurumenarekiko errespetuaren baldintzak betetzen dituzte, eta aktibitate horrek hegazti-faunari eta bere inguruari kalterik eragingo ez dioten lekuak aukeratu dituzte.

Hamabi interes-lekuak ondorengoak dira: 

• Bertizko Jaurerriko Natur Parkea. Baztango ibar atlantikoan dagoen haritz eta pagoen basoa.

• Ultzamako hariztiak. Hariztiak eta landazabal atlantikoa.

• Urbasa eta Andia Mendietako Natur Parkea. Pagadi, mendi-larreak eta harkaitz-leku handiak dituen mendilerroa.

• Lindus-Ibañeta. Harizti eta larreak dituzten muinoak; migrazio puntu klabeak.
• Irati-Abodi. Pagadi, izadi eta larreak dituzten mendiak.

• Belagua. Pinu gorri, pagadi eta mendi-pinu basoak, larreak eta harkaitzak dituen mendi alpetar eremua.
• Irunberri eta Arbaiungo Arroiletako Natur Erreserbak. Arroila harritsu handiak eta baso mediterranearraren eremuak.

• Zangozako eskualdea. Ibai-ibarra eta landaretza mediterraniarreko mendi-mazela baxuak.
• Las Cañasko Urtegiaren Natur Erreserba. Ur irekiko urmaela eta zingirako landaretza.

• Argako Ibar-basoak. Ibaiko ibar-baso mediterraneoak eta Arga ibaiak moztuak.

• Pitillasko Urmaeleko Natur Erreserba. Estepa-ingurunean dagoen urmael endorreikoa.
• Bardeako Natur Parkea. Estepa-lautadak lur-ebakiekin eta pinudi mediterraniarraren hondarrekin.

Nafarroak bere promoziorako esfortzua Erresuma Batuan hasi du (zazpi milioi pertsonako turismo ornitologikoarekin) Espainiako eta mundu osoko bisitariengan produktu horrek sortzen duen interesa alde batera utzi gabe. Horiek guztiek informazioa www.birding.navarra.es orrian aurki dezakete.
(






( Oharra: "Berriak" atalean (www.navarra.es) prentsa-ohar honekin lotuta dagoean argazki bat agertzen da, baita atxikitako erakundeen zerrenda ere.

